
MØTEBOK FRÅ MØTE I PLANUTVALET 20. FEBRUAR 2007

Saksnr :
Utval:
Møtedato.

0027/07
Planutval
13.03.2007

Rådmannen si tilråding:

Møteboka frå møte planutvalet 20. februar 2007 vert godkjent slik den ligg føre.  
Saksdok :

Møtebok frå møte 20.02.2007  
Bakgrunn:

Møteboka frå møte i planutvalet 20.02.2007 er lagt ut på Austevoll kommune si heimeside, www.austevoll.kommune.no
  
  
SAKSFRAMLEGG.

Sakshandsamar: 
Aud Margunn Vinnes
Arkiv: 

Arkivsaksnr.:
07/00339



REFERAT OG MELDINGAR

Saksnr :
Utval:
Møtedato.

0028/07
Planutval
13.03.2007

Rådmannen si tilråding:

Vert lagt ved møteboka.  
Saksdok :

· Kopi av skriv frå Fylkesmannen i Sogn og Fjordane vedk. vedtak i klagesak som gjeld dispensasjon for oppføring av fritidsbustad på gnr. 32, bnr. 62.  
· Kopi av skriv frå Fylkesmannen i Sogn og Fjordane vedk. vedtak i klagesak som gjeld dispensasjon for oppføring av to hytter på gnr. 26, bnr. 40.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
00/00769



REGULERINGSPLAN RABBEN HAMN OG INDUSTRIOMRÅDE

2. GANGS HANDSAMING.

Saksnr :
Utval:
Møtedato.

0029/07
Planutval
13.03.2007

Rådmannen si tilråding:

Austevoll kommunestyre godkjenner i medhald av pbl § 27-2, reguleringsplan med føresegner for Rabben hamn og industriområde. Plankart og føresegner er datert 05.03.2007.  
Saksdok :

1. Revidert plankart (blir lagt fram på møtet)

2. Reviderte føresegner til planen.

3. Brev datert 02.03.2007 frå Vestprodukt AS.

4. E-post frå Egersund Net, avd Rabben, med forslag til ny vegtracè

5. Brev dt. 30.05.06 frå Arne Rabben.

6. Brev dt 26.05.06 frå Øystein Rabben med fleire.

7. Fråsegn frå Bergens Sjøfartsmuseum 27.03.2006.

8. Fråsegn frå Fiskeridirektoratet den 22.03.06.

9. Fråsegn frå Fylkesmannen, miljøvernavdelinga 22.03.06.

10. Fråsegn frå fylkeskommunen den 22.03.06.

11. Brev dt 20.03.06 frå Fred Henning Olsen.

12. Brev frå Kystverket Vest den 16.03.06.

13. Brev frå Bjørn Olav Rabben den 14.03.06.

14. Fråsegn frå fylkesmannen, landbruksavd. 01.03.06.

15. Brev frå Ingeborg O R Birkeland den 07.06.2006.

16. Brev frå Alida Raben med fleire, dt 12.06.06..  
Bakgrunn:

Planen har vore gjennom ein lang prosess frå oppstarten i 1999 via første utlegging til offentleg ettersyn etter møtet i planutvalet 12.09.2002. Det har også vore ein lengre periode med stans i planarbeidet, men dette vart teke opp att i mars 2006.  Melding om dette og  ei mindre utviding av planområdet vart sendt til berørte offentlege organer, naboar og grunneigare i planområdet. Etter dette har det vore dialog med brukare og grunneigare i planområdet for å nå fram til ein god og brukbar plan.
  
Vurdering:

Vestprodukt AS forteller i sitt brev motteke her 02.03.2007 om deira bruk av industriområdet og tronga for meir plass. Dei kan ikkje avgi arealer  men ber om ei mindre justering av formålsgrensa mot sjøen. Dette er gjort. Tidlegare planlagd veg gjennom industriområdet er teke bort etter ønskje frå same og eksisterande veg er markert tydeleg. Det har vore fleire møter med representanter frå denne bedriften.
 
Frå Egersund Net avd Rabben har ein motteke e-post nyleg med framlegg til ny vegtracè gjennom industriområdet i søraust. Denne er teke inn i siste utgåva av planen. Den øvre vegen i tidlegare utgåver er dermed teke ut. Elles er industriområdet lagt inn med blanda føremål. Det har vore fleire møter med representanter frå denne bedriften.
 
Arne Rabben framsatte ønskje om at gnr. 10, bnr 14 ikkje vart ein del av industriområdet, ettersom han vil bygge naustet om til rorbu. Det er no vist som naust, og ikkje rorbu eller fritidshus. Det er etter rådmannen sitt skjøn ikkje tilrådeleg med slik blanding av føremåla i eit industriområde. 
 
Øystein Rabben med fleire seier i sitt brev 26.mai 2006 at dei ønskjer føremålet fiskeri, naust for deira eigedomar og ikkje som reint industriområde. Dette er innfridd med endringa i planen.
Bergens Sjøfartsmuseum har ingen nye innvendinger i samband med den varsla utvidinga av planområdet. Føresegnene er endra i tråd med deira vanlege krav der kulturminner vert funne i sjøen.
 
Fylkesmannen ved miljøvernavdelinga er kritisk til reguleringsplanar som er  i strid med overordna plan. Han ber kommunen vurdere dei landskapsmessige konsekvensane ved den varsla utvidinga av å la industriområdet strekkje seg over heile Rabbholmen. Etter møter og synfaring med impliserte brukare og grunneigare foreslår rådmannen at ein sparer den ytre delen av holmen mot utbygging og beholder den som vern mot kald vind frå nord.
 
Fiskeridirektoratet har ingen merknader til den varsla utvidinga av planområdet.
 
Fylkeskommunen har tidlegare gjort undersøkingar med graveprøver på eit beitemarksområde i den austre delen av planområdet. I deira brev frå 15.03.06 vert det ikkje nemnd noko om eventuelt sikring av kulturminne og dei seier at dei i dag ikkje har kjennskap til austomatisk freda kulturminner i dette aktuelle planområdet. Vi må difor kunne anta dei ikkje har fleire merknader til planen slik den no ligg føre.
 
Fred Henning Olsen bemerker i brev dt 20.03.2006 at kai som Kystverket har oppført ikkje kan ligge som industriområde. Det er korrekt og plankartet er retta. Eksisterande veg til kaia er også markert tydeleg på kartet ned til kaia.
Kystverket Vest har ingen merknader til siste framlegget til plan.
 
Bjørn Olav Rabben ba om utviding av industriområdet vestover til sjøkanten på utsida av Rabbholmen. Fleire andre brukare av industriområdet innafor var skeptiske til dette då det ville medføre meir vind inn til deira arbeidsplassar, og i uvær med storm og orkan, fare for øydelegginger på havna. Område er utvida i mindre grad og ein har beholdt eit vern mot nord ved å la den ytre delen av Rabbholmen stå.
 
Fylkesmannen ved landbruksdirektøren har ingen merknader til planen.
Ingeborg O R Birkeland ber om at deira naust vert liggjande som naust i planen og ikkje ein del av industriområdet. Det same gjeld for Alida Rabben med fleire. Deira naust ligg no som naustområde og ikkje ein del av industriområdet.
 
Rådmannen kan etter denne lange og grundige planprosessen rå planutval og kommunestyre til å godkjenna reguleringsplanen. 
 
  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
07/00098



MINDRE VESENTLEG REGULERINGSENDRING AUSTEVOLL FISKEINDUSTRI

SLAKTEMERD

Saksnr :
Utval:
Møtedato.

0024/07
Planutval
20.02.2007

0030/07
Planutval
13.03.2007

Rådmannen si tilråding:

saka vert lagt fram utan tilråding.  
Saksdok :

1. Søknad frå Austevoll Fiskeindustri As om endring i reguleringsplanen. 

2. Brev til møtedeltakerne frå kommunen dt. 23.02.07

3. Brev frå Odd og Kristi Hevrøy den 23.02.07.

4. Brev frå Blink Austevoll Trelast AS den 22.02.07.   
Bakgrunn:

Saka om reguleringsendring var til   handsaming i planutvalet 20.02.2207 der saka vart utsett til etter synfaring og møte med berørte partar. Det vart halde møte der ordføraren leda møtet den 22.02.2007 der ein vart einige om at klagarane og Austevoll Fiskeindustri AS drøfter problemstillinga med plassering av merdene vidare i eit forsøk på å nå semje. Saka skulle så takast opp i planutvalet den 13.mars 07. 

Vurdering:

Etter møtet med dei berørte er det registrert brev motteke 23.02.07 frå Odd og Kristi Hevrøy vedkomande bruk og leigeinntekter frå naust og kai på Storebø. Austevoll Trelast As meddeler i brev 22.02.07 at dei har inngått avtale med Austevoll Fiskeindustri AS der dei får bruksrett til delar av Storebø kai. Dette fører til at grunnlaget for deira klage fell bort og dei trekkjer difor klaga dei har sendt i saka.  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
07/00152



GNR 50, BNR 5 M.FL. SØKNAD OM REGULERINGSPLAN FOR NAUST OG RORBUER. NORDEIDE, HUFTARØY.

Saksnr :
Utval:
Møtedato.

0031/07
Planutval
13.03.2007

Rådmannen si tilråding:

Det faste utvalet for plansaker har vurdert søknaden frå Planconsult AS om løyve til å starte planarbeid for eit område på Nordeide, gnr. 50, bnr. 5 med fleire. Med grunnlag i kommuneplanen vert det ikkje gjeve løyve til det no, men saka kan takast opp til ny vurdering ved neste rullering/revisjon av kommuneplanen.   
Saksdok :

1. Søknad frå Planconsult AS på vegner av Karl Nordeide om løyve til å starte reguleringsplanarbeid for gnr. 50/5 med fleire.

2. Utsnitt frå kommuneplanen.  
Bakgrunn:

Karl Nordeide har vendt seg til Planconsult som søkjer om løyve til å starte planarbeide for gnr. 50, bnr 5 med fleire, eit område utanfor Selvågen, vest på Huftarøy. Det har vore eit møte mellom administrasjonen og søkjar i forkant av denne handsaminga, for å drøfta moglegheitene for utbygging med grunnlag i kommuneplanen.   
Vurdering:

Det aktuelle området er vist skravert på vedlagde kart frå søkjar.   Det ligg i dag som LNF-nei område til utbygging. Søkjar ber om løyve til å planleggja for utbygging av ein fritidsbustad og eit naust med brygge på sjølve Lauvholmen.  Landsida av planområdet har allereie fleire hytter og naust og søkjar meiner strandlina alt er privatisert i stor grad. Søkjar meiner også det er viktig at strandlina og sjøområdet kring Lauvholmen vert regulert og at det vert teke omsyn til innseilingsmønster og trafikk på sjøen, eksempelvis til Selvågen. 

Rådmannen kan på grunnlag av kommuneplanen ikkje rå til at søknaden vert godkjend.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
07/00239



GNR 18 BNR. 25,08,09, GÅSNESET, STOLMEN. SØKNAD OM LØYVE

TIL Å STARTE PLANARBEIDE.

Saksnr :
Utval:
Møtedato.

0032/07
Planutval
13.03.2007

Rådmannen si tilråding:

Austevoll kommunestyre godkjenner i medhald av pbl § 27-1.1, at det vert sett i gang reguleringsplanarbeid for Gåsneset på Stolmen, gnr. 18, bnr 8, 9 og 25  . Føremåla vil vera å utvikle ein plan for fritidsbustader, eit felt med hytter for utleige, heilårsbustader, kafe og konferanselokaler, marina og utvikling av garden på Gåsneset. 

Søkjar sørgjer for kunngjøring og annonsering av oppstart planarbeidet.

Saksdok :

1. Søknad frå Aarland bygg & eiendomsutvikling AS den 12.02.2007.

2. Situasjonskart vedlagd søknaden, målestokk i 1:5000.

3. Utsnitt frå kommuneplanen.   
Bakgrunn:

Aarland bygg og eiendomsutvikling AS søkjer om løyve til å starte planarbeid for å utvikle ein reguleringsplan for nemnde eigedomar på Gåsneset på Stolmen. Føremåla som nemnes er fritidsbustader, eit mindre felt med heilårsbustader, næringsverksemd knyta til utleigebustader/fritidsbustader, kafe eller restaurant og konferanselokaler. Det er også nemnd marina med drivstoffpumper samt utvikling av garden på Gåsneset med inntil tre nye småhus i gammal stil.  
Vurdering:

Kommuneplanen viser at heile strandsona i det omsøkte området er sett av til naustbygging på Gåsneset. På landet innafor er det LNF -område.

Den sørlege delen av kommunen treng næringsutvikling for å tryggja busetnaden på Stolmen. Rådmannen ser difor positivt på ein søknad som denne der ein vil skapa ny verksemd og styrkje næringsgrunnlaget. Ein rår til at søknaden vert godkjend. Saka sendast vidare til kommunestyret for godkjenning.  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
04/00574



GNR. 6, BNR. 3, VEIVÅG. REGULERINGSPLAN FOR BUSTADER OG NAUST/

KLAGE PÅ KOMMUNESTYRET SITT VEDTAK 12.12.2006.

Saksnr :
Utval:
Møtedato.

0100/06
Kommunestyret
12.10.2006

0033/07
Planutval
13.03.2007

Rådmannen si tilråding:

Det faste utvalet for plansaker har vurdert klaga underteikna Anne Lise Grønås, Ola Olsen og Johannes Veivåg,  men finn det riktig å   stå fast ved vedktaket i kommunestyret den 12.12.2006, sak nr 0100/06. Saka vert etter dette oversendt Fylkesmannen for endeleg avgjerd.

Saksdok :

1. Klage dt. motteke  09.01.2007 frå Anne Lise Grønås, Ola Olsen og Johs Veivåg.  
2. E-post den 19.02. og 26.02.2007 til og frå Svein Aase vedr klagesaka.

3. Brev frå Bodil R Majala den 03.03.06.

4. Brev frå Bodil R Majala den 07.02.06.

5. Brev frå Olga M Lervåg motteke den 15.02.06.

Bakgrunn:

Anne Lise Grønås, Ola Olsen og Johannes Veivåg har signert ei klage på kommunestyret sitt vedtak i sak nr 0100/06 den 12.12.2006 vedkomande godkjenning av reguleringsplanen for Veivåg , gnr. 6, bnr. 3. Olga Marie Lervåg sitt namn er også under brevet men utan signatur. Svein Aase sitt namn er teke bort etter oppmoding frå han sjølv.  
Vurdering:

Klagarane seier i sitt brev at området for næring med fører ei massiv nedbygging og privatisering av strandsona, i eit områdesom er sårbart og har mange ulike interesser. 

Vidare at det planlagde bustadhuset sør for næringsområdet er vist berre 15 meter frå strandlina. Dette er i strid med Strandplanlova og nasjonale retningsliner. Dei meiner denne tomta må endrast til friområde, slik at også ålmenta får tilgang til den funksjonelle strandsona. 

Klagarane avviser at det privatrettslege arveoppgjeret skal ha direkte virkning på reguleringsplanen. 

Vidare vert det sagt at næringsområdet er planlagd på ein steinfylling som vart bygd utan løyve for eit par år sidan. Dette skulle vært stansa meiner dei. Dei vil også fremja jordskiftesak  for å slå fast korleis grensa til gnr. 6, bnr 87 ligg i det aktuele sjøområdet. 

Området for miljøstasjon er lagt kloss inntil bustadeigedom gn. R6/56 og 23. Stasjonen må flyttast lenger vekk krev dei. 

Til slutt kritiserer dei sakshandsaminga og legg  vekt på dei ulike holdninger og vedtak som er gjort i planutval og kommunestyret. Endeleg krev dei at heile reguleringsplanen vert endra i tråd med deira merknader.

Saka med reguleringsplan for Veivåg har vore gjennom ei lang og grundig prosess sidan 2004. Det er difor rimeleg at saka får ei løysing no. Rådmannen rår til at planutvalet står ved vedtaket i kommunestyret den 12.12.2006 og sender saka til fylkesmannen for endeleg avgjerd.  
SAKSFRAMLEGG.

Sakshandsamar: 
Eivind Suphammer
Arkiv: EIG gb 43/0020 

Arkivsaksnr.:
07/00330



GNR. 43 BNR. 20 STOREBØ. DISPENSASJON FRÅ FØRESEGNA TIL KOMMUNEPLAN

Saksnr :
Utval:
Møtedato.

0034/07
Planutval
13.03.2007

Rådmannen si tilråding:

Det faste utvalet for plansaker har vurdert om det ligg føre sæleg grunn til å dispensere frå føresegna til kommuneplanen. Utvalet viser til ”skjønnhetsparagrafen” § 74.2 i plan- og bygningslova, samt punkt 3.2.9 i føresegna til kommuneplanen, og  godkjenner teikning motteke 27.02.07.

Grunngjeving for kommunen si positive haldning til å godkjenne mønehøgd større enn 5 meter og inntil 6,5 meter og grunnflate større enn 40m2 og inntil 49,5m2, er omsynet til estetikk, dvs bygde omgjevnader.

Saksdok :

Gjenpart av nabovarsel





motteke 27.02.07

Kvittering for nabovarsel, poststempla 23.02.07


motteke 27.02.07

Situasjonsplan M1:500 (dok. vedlagt)





Oversiktskart (dok. vedlagt)





Søknad om dispensasjon (dok. vedlagt)





Fasade,- og plan,- og snitteikningar (dok. vedlagt)




Bakgrunn:

Søkjar: Austevoll Trelast AS
Tiltakshavar:  Henrik Schaathun

Eigedom/byggjestad:  Gnr. 43, bnr. 20, Storebø  Adresse: 5392 Storebø

Tiltakets art: Naust, vurdering av storleik og estetikk i forhold til bygde omgjevnader, det er gjeve løyve til tilsvarande naust i området i åra 2005 og 2006.

Planlagt bruk / føremål: Naustføremål

Nabo/gjenbuarvarsling: Ansvarleg søkjar / tiltakshavar er ansvarleg for rett varsling. Det ligg ikkje føre merknader frå naboar/gjenbuarar.

Saka har vore på uttale til følgjande fagorgan: Ingen

Føresegna til kommuneplanen:

3.2 Utforming av naust og brygger i naustområda.
3.2.1.Desse føresegnene gjeld i heile Austevoll kommune, viss ikkje anna er bestemt i reguleringsplan. Føresegnene gjeld ikkje for marina-anlegg.

3.2.2. Naust er i denne samanheng bygning ved sjøen for oppbevaring av fiskereiskapar og båtutstyr, mindre båtar, og utstyr for fritidsbruk.

Naust skal ikkje takast i bruk til fritidsbustad eller bustad.

3.2.3. Naust og tilhøyrande anlegg og aktivitetar må ikkje hindre fri ferdsel i strandsona.

3.2.4. Naust kan byggjast med inntil 40m2 grunnflate og med mønehøgd inntil 5 meter rekna frå gulv på grunnplanet.

3.2.5 Faste brygger kan byggjast i tre, naturstein eller betong.

3.2.9 Det er høve til å søkje dispensasjon for grunneigarar med særlege behov grunna t.d. næringsverksemd, eller lokal tilpassing (estetiske omsyn).

3.2.10 I verneverdige naustmiljø skal nybygg eller vesentleg fasadeendring tilpassast lokale forhold og godkjennast av regional kulturminnestyresmakt.

Søknad om dispensasjon frå ansvarleg søkjar / tiltakshavar:

· Tiltaket skal nyttast til naust ( i samsvar med kravet til arealbruken i kommuneplanen)

· Mønehøgd 6500mm er større enn det generelle kravet på 5 meter og grunnflate på 49,5 m2 er større en det generelle kravet på 40 m2. Iflg 3.2.9 i føresegna er det høve til å vurdere lokal tilpassing (estetiske omsyn)

Kommunen sin vurdering av dispensasjon:

På bakgrunn av føresegna 3.2.9 er høve til å søkje dispensasjon for grunneigarar med særlege behov grunna t.d. næringsverksemd, eller lokal tilpassing (estetiske omsyn).

Omgrepet, ”særleg grunn” er ikkje nytta i føresegna. Omgrepa som er nytta er: 
· grunneigarar med særlege behov grunna t.d. næringsverksemd, eller

·  lokal tilpassing (estetiske omsyn).

Med vurdering av estetikk visast det til plan- og bygningslova § 74.2. Planløysing og utsjånad:
”2. Kommunen skal se til at ethvert arbeid som omfattes av loven, blir planlagt og utført slik at det etter kommunens skjønn tilfredsstiller rimelige skjønnhetshensyn både i seg selv og i forhold til omgivelsene. Tiltak etter denne lov skal ha en god estetisk utforming i samsvar med tiltakets funksjon og med respekt for naturgitte og bygde omgivelser…….” 

Planstatus: Naust-område.

Plan- og bygningslova § 17-2, 100 metersbeltet: Sjå planstatus.

Kommuneplanen sitt 25 metersbelte: Sjå planstatus.

Byggesaka samt ansvarsrettar: Vert handsama som eiga sak – delegert vedtak.

Vurdering:

Det faste utvalet for plansaker har vurdert om teikning med mønehøgd på 6,5 meter og grunnflate på 49,5 meter kan godkjennast. Utvalet viser til føresegna sitt punkt 3.2.9 til kommuneplanen og vidare til plan- og bygningslova si § 74.2 estetikk, bygde omgjevnader.

Rådmannen rår til at naust-teikningane vert godkjend.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 14/0001 

Arkivsaksnr.:
06/01170



GNR. 14 BNR. 1-4 M.FLEIRE  VÅGE NEDRE.  AVLØPSPLAN

Saksnr :
Utval:
Møtedato.

0125/06
Planutval
31.10.2006

0015/07
Planutval
25.01.2007

0035/07
Planutval
13.03.2007

Rådmannen si tilråding:

Austevoll kommunestyre godkjenner i medhald av forskrift om utslipp fra mindre avløpsanlegg § 4, jfr. § 16 i forureiningslova,  søknad om løyve til utslepp frå regulert område for 3 hytter og 14 erverv-/utleigebygg på del av gnr. 14, bnr. 1, 2, 3, 4, 6, 7, 12, 31, 42, 46, 47 og 48, nedreVåge.

Løyvet omfattar eit utslepp av sanitæravløpsvatn for totalt 34 PE (endre frå 50 PE) (personekvivalenter).

Handsaming/vedtak i Planutval den 31.10.2006 sak 0125/06

Handsaming:

Det vart i møte lagt fram E-post dat. 24.10.06 med plankart frå Opticonsult med ”alternativ” utbygging av avløpsplanen.

Helge Andre Njåstad, Frp gjorde framlegg om å gå inn for framlegg til ”alternativ” avløpsplan dat. 24.10.06.

Framlegget vart samrøystes vedteke.

  
Vedtak:

Det faste utval for plansaker vedtek ”alternativ” avløpsplan frå Opticonsult AS vedkomande utslepp frå regulert område for hytter på gnr. 14, bnr. 1-4 m.fleire Våge Nedre. Planen vert sendt ut på høyring og offentleg gjennomsyn i samsvar med § 3 i forskrift om sakshandsaming etter forureningslova. 

Offentleg kunngjering av Planutvalet sitt vedtak i to aviser som er alminneleg lest på staden skal gjerast og kostast av tiltakshavar.

  
Handsaming/vedtak i Planutval den 25.01.2007 sak 0015/07

Handsaming:

Framlegg frå FRP v/Helge Andre Njåstad:

”Planutvalet godkjenner avløpet som omsøkt, men med krav om at dersom det vert mudring skal leidningen flyttast for eigars rekning.  
Leidningen må merkast med skilt, for å unngå ankring i traseen.

Kommunen ber om endeleg teikning der leidningen vert lagt”.

Framlegget vart samrøystes vedteke.

Vedtak:

Planutvalet godkjenner avløpet som omsøkt, men med krav om at dersom det vert mudring skal leidningen flyttast for eigars rekning.  
Leidningen må merkast med skilt, for å unngå ankring i traseen.

Kommunen ber om endeleg teikning der leidningen vert lagt.

  
Saksdok :

1. Søknad om utsleppsløyve, motteke 26.09.06

2. Situasjonsplan for avløpsplan, teikn nr. 001, dat. 18.09.06

3. Utsnitt av kystsoneplanen

4. Utsnitt av hovudplan for avløp

5. Revidert forslag til avløpsplan motteke 27.10.06

6. Høyringsbrev, dat. 06.11.06

7. Kommunelegetenesta, uttale motteke 08.11.06

8. Miljøansv., Austevoll kommune, motteke 06.11.06

9. Fiskeridirektoratet, uttale motteke 20.12.06

10. Kystverket , uttale motteke 23.11.06

11. Fylkesmannen i Hordaland miljøvernavd., uttale motteke 07.12.06

Bakgrunn:

Det er søkt om utsleppsløyve for avløpsvatn for eit område regulert til hytter og erverv- og utleigebygg i Stolmavågen, nedre Våge.

Avløpsvatnet for 3 hytter og 14 erverv-/utleigebygg   skal førast fram til 5-trekamra slamavskiljar til sjøledning på 13 –14- m djupn.

Den 06.11.06 sendte Austevoll kommune utsleppsplanen på høyring til følgjande partar:

· Fylkesmannen i Hordaland, miljøvern- og landbruksavd.

· Hordaland fylkeskommune, kommunesamarbeid

· Fiskeridirektoratet, region vest

· Kystverket Vest

· Austevoll kommune, miljø- og landbruksansv.

· Austevoll fiskarlag

· Kommunelegen i Austevoll
Vurdering:

Det er søkt om utsleppsløyve frå 3 hytter og 14 erverv-/utleigebygg tilsvarande 34 PE.

Utsleppspunktet ligg i kvit sone i lokal forskrift. Det vil seie at kommunen i utgongspunktet reknar dette for å vere ein god resipienet.

Miljøansvarleg i kommunen har ikkje merknader til revidert plan.

Kommunelegetenesta har ikkje merknader til revidert plan.

Kystverket Vest har ikkje merknader til revidert plan. 

Fiskeridirektoratet Region vest  har ikkje merknader til revidert plan

Hordaland fylkeskommune har ikkje merknader til revidert plan.

Fylkesmannen i Hordaland har ikkje merknader til revidert plan.

Kommunen har vurdert aktuelle krav som bør stillast til utsleppsløyvet.

· Slamavskiljaren skal vera typegodkjent og vera i samsvar med tekniske retningsliner i Norvar VA/Miljøblad.

· Slamavskiljaren skal plasserast og utformast slik at tøming av slam frå kvart kammer er mogeleg med tankbil.  

· Slamavskiljaren er dimensjonert for tøming 1 gong pr. år.

Særskilde vilkår for utsleppsløyvet:

· Løyvet gjeld berre utslepp av sanitæravløpsvatn.

· Dersom tilført mengde utslepp overstig kravet til dimensjonering, krev dette nytt separat løyve, jfr. forureiningslova § 18.

Utsleppsleidning og leidningsnett:
Utsleppsleidningen skal førast ut til i straumførande sjø på 20 til 25 m djupne. Utsleppsleidningen skal leggjast slik at den alltid er fullt neddykka

Leidningsnettet skal utgjere eit varig og vanntett system, slik at verken inn- eller utlekking skjer.

Alle leidningar skal trykkprøvast etter NS 3550 eller NS 3551 og skal normalt tilfreddssstille krav til tetthetsklasse II i NS 3420.

Krav til drift, vedlikehald og kontroll

Opticonsult AS er ansvarleg for drift og vedlikehald av avløpsanlegget som skal ha tilfredstillande kjennskap til drift og vedlikehald av slike anlegg.  Det blir vist til ”Forskrift om krav til faglege kvalifikasjonar for driftspersonell ved renseanlegg for avløpsvann”, fastsett av Miljøverndepartementet 16. februar 1987

Det skal utarbeidast instruks for drift og vedlikehald av anlegget før anlegget blir teken i bruk.  Det blir vist til SFT sine retningsliner TA 521, ”Normgivende driftsinstruks for avløpsanlegg” del I og TA-542 ”Eksempler på normgivende driftsinstruks for avløpsanlegg” (del II til TA-521).

Renseanlegget skal forsynast med nødvendig måleutstyr for gjennomføring av den utsleppskontroll der er sett krav om, jfr. SFT sin ”Veiledning for prøvetaking ved avløpsanlegg ” TA-514.

Kopi av service/driftskontrakt mellom konsesjonær og leverandør av anlegget skal sendast Austevoll kommune før anlegget blir teken i bruk.

Austevoll kommune kan til ei kvar tid gje pålegg om endring av drift og driftskontroll.

Krav til rapportering:
Det skal kvart år utarbeidast ein rapport for anlegget

  
Inspeksjon og varsling

Den som har fått løyve til utslepp pliktar å la representantar for forureiningsstyresmaktene eller andre etatar dei gjev mynde å inspisere anlegget til einkvar tid, jfr forureiningslova § 50

Austevoll kommune er ansvarleg for å godkjenne at avløpsanlegget er i samsvar med utsleppsløyvet før driftsstart.

Unormale tilstander ved anlegget, kollaps eller driftstans, skal varslast kommunen dersom dette gir unormalt stort utslepp.

Endring og omgjering av utsleppsløyve

I medhald av § 18 i forureiningslova, kan kommunen oppheve eller endre krava i utsleppsløyve eller gje nye krav.  Kommunen kan og om nødvendig kalle utsleppsløyvet tilbake dersom føresetnadene i § 18 tilseier det.

Forurensningsgebyr

I medhald av § 73 i forurensningslova kan det ileggjast forurensningsgebyr for tiltak som ikkje er utført.  Forurensningsgebyr påløper til tiltak er utført.

Ansvarsforhold

Utsleppsløyvet fritek ikkje for erstatningsansvar i samsvar med gjeldande erstatningsreglar, jfr. forurensningslova § 10, 2.leden.

Klagefrist

Utsleppsløyve kan påklagast til fylkesmannen i Hordaland innan 4 veker frå denne melding er motteke, jfr. forvaltningslova § 28.  Klagen skal vere grunngjeven og skal sendast Austevoll kommune innan fristen går ut.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 03/0002 

Arkivsaksnr.:
06/01520



GNR 3 BNR 3 FAGERBAKKE. SØKNAD OM UTVIDING AV STI

Saksnr :
Utval:
Møtedato.

0036/07
Planutval
13.03.2007

Rådmannen si tilråding:

Det faste utval for plansaker har vurdert søknad om og merknader til utviding av 1 meter brei gangsti til 2,5 meter brei køyreveg til nausta i Mjåsundet i Fagerbakkevågen.

Etter ein heilhetleg vurdering finn ikkje planutvalet å kunne godkjenne omsøkte tiltak.

Planutvalet grunngjev avslaget med at det allereide eksisterer køyreveg fram til naustet frå hovudvegen over brua i Fagerbakkevågen.  Planutvalet ser dette som ei naturleg vegutløysing og bed søkjar og eigar av denne vegen vurdere muligheten for å kunne koma til ei løysing for at vegen kan brukast i staden for å utvida stien til veg nr. 2 til same området.  
Saksdok :

Søknad om utviding av sti, motteke 20.12.06


Nabovarsel poststempla 19.12.06


Situasjonskart M=1:100


Oversiktskart M=1:2000


Kopi av utskiftning på Fagerbakke 1931


Kopi av skjønsforretning 3.mai 1910

Merknader til tiltaket (Tove Heimark – Bjørg Jane Blænes)motteke 02.01.07

Merknader til tiltaket (Ivar O. Fagerbakke), motteke 03.021.07

Merknader til tiltaket (Odd M. Fagerbakke) motteke 03.01.07

Merknader til tiltaket (Anne Lise og Ivar Fagerbakke) motteke 03.01.07

Merknader til tiltaket (Alf Egil Fagerbakke) motteke 03.01.07

Kommunen sitt oversendelsesbrev, dat. 10.01.07

Svarbrev frå tiltakshavar motteke 22.01.07 

Bilder frå kommunen si synfaring i Fagerbakkevågen den 28.02.07                                                                                                                                                                                                                                                                                                                                                                                                                                                                                                                                                                
Bakgrunn:

Grunneigar av gnr. 3 og bnr. 3, Fagerbakke har bruksrett til ein gangsti over bnr. 2 og 15, fram til naust på bnr. 3 i Fagerbakkevågen.

Grunneigar til bnr. 3 søkjer no om utbetring av stien, frå ein gangsti med 1 meters bredde til ein køyreveg på 2,5 meters bredde. I eit av skriva frå utbyggjaren blir det vist til at dei ønskjer veg fram til naustet for varetransport og at det vil vere ei marginal nyttekøyring med bil.

Nabovarsel vart sendt naboar/gjenbuarar den 19.12.06.  Det er kome inn 5 merknadsskriv til tiltaket frå 7 grunneigarar.

Utskrifta frå Sund og Austevold Skjønsprotokoll datert 6.6.1911 viser ein vegbredde på 2,5 meter.

I utskiftningsdokumenta   frå februar 1931 vedk. veg til nausta i Mjåsundet skal det gå ein gangsti med 1,0 meters bredde tilbruk for eigarane av bnr. 2, 3 og 9, Fagerbakke. Det er desse dokumenta som i dag er rettsgyldige.

Dersom det blir opparbeida veg på denne strekningen faller gangstien bort.  Eigar av grunnen der gangstien går ønskjer ikkje utviding av gangstien til køyreveg.

Arealbruken der gangstien ligg er i arealdelen av kommuneplanen avsett til LNF-område.

Før handsaming av saka var 2 frå adminsitrasjonen på synfaring i Fagerbakkevågen.

For at bnr. 3 skal få køyreveg fram til sitt naust der gangstien i dag ligg må større masser skytast ut bakom dei 3 nausta.

Frå hovudvegen over brua innest i Fagerbakkevågen går det i dag køyreveg som er sperra med kjetting og hengelås. Denne vegen går fram til bnr. 3 sitt naust.  

Vurdering:

Etter synfaring gjorde adminsitrasjonen følgjande vurdering  .

Den beste løysinga er etter administrasjonen si vurdering at køyrevegen frå hovudvegen over brua i Fagerbakkevågen blir tilkomstveg til naustet til gnr. 3 bnr. 3, Fagerbakke.

Administrasjonen rår planutvalet til at søknad om utbetring av gangsti til køyreveg ikkje blir godkjent.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 35/0062 

Arkivsaksnr.:
06/01114



GNR. 35 BNR. 62,63,64 TROLAND. KLAGE PÅ POLITISK VEDTAK 0142/06 DAT

Saksnr :
Utval:
Møtedato.

0491/06
Planutval
20.10.2006

0142/06
Planutval
21.11.2006

0037/07
Planutval
13.03.2007

Rådmannen si tilråding:

Saka blir lagt fram for planutvalet utan tilråding.  
Saksdok :

1. Klage frå nabo,   motteke 07.12.06

Bakgrunn:

Den 07.12.06 mottok kommunen klage på vedtak gjort i møte i planutvalet den 22.11.06 sak 0142/06.  

Klagar viser til omgrepet naust i saksframlegget og peikar på at den definisjonen er feil og at det ikkje er eit naust som skal oppførast.

I føresegna til arealdelen av kommuneplanen § 3.2 Utforming av naust og brygger i naustområda, er definisjonen på at eit naust er ein bygning, inntil 40 m2 grunnflate og mønehøgd inntil 5 m rekna frå golv på grunnplanet, ved sjøen for oppbevaring av fiskereiskap og båtutstyr, mindre båtar, og utstyr for fritidsbruk. 

For grunneigarar med særlege behov grunna næringsverksemd eller lokal tilpassing, t.d. estetiske omsyn er det høve til å søkja om dispensasjon frå størrelsen på nausta.

I si handsaming av søknad om dispensasjon frå PBL § 20-4, kommuneplanens arealdel med bestemmelser og § 23, plikt til å utarbeide reguleringsplan har ikkje kommunen vurdert størrelsen på bygningen.  Då saka var til handsaming hadde ikkje kommunen motteke nokon byggesøknad for naust på desse parsellane.

Etter administrasjonen si vurdering av saka er det planlagte tiltaket eit naust tilpassa særlege behov for ein yrkesfiskar, eit ”fiskarnaust”.

Administrasjonen bed planutvalet vurdera om administrasjonen har brukt feil omgrep i saksframlegget.

Vurdering:

Saka blir lagt fram for planutvalet utan tilråding.

